
Aksion i suksesshëm humanitar! 

 

 
Më 11 shtator, Ambasada e SHBA-ve në partneritet me 
Kryqin e kuq të qytetit të Shkupit dhe Institutin për 

transfuziologji grumbulloi gjak, ushqim dhe donacione 
financiare për qytetarët e Maqedonisë. Ambasadori Wohlers, 

i shoqëruar nga gjenerali Steven Cray, adjutant gjeneral i 

Gardës së Vermontit, dhe sekretari i përgjithshëm i Kryqit të 
kuq të qytetit të Shkupit z. Sait Saiti bën hapjen e 

evenimentit. Ky është viti i pestë me rradhë që Ambasada e 
SHBA-ve në Maqedoni organizon një ngjarje të tillë për të 

shënuar Ditën kombëtare për shërbim të komunitetit në 

SHBA në nder të viktimave të 11 Shtatorit. Këtë vit u 
paraqitën mbi 200 persona vullnetarë për të dhuruar gjak, 

që bën këtë fushatë të Ambasadës për dhurimin e gjakut 
më të suksesshme deri më tani . Qëllimi i këtij evenimenti 

është që të bashkojë njerëzit nga të gjitha komunitetet, pa 
marr parasysh bindjet e tyre politike dhe besimin fetar, drejt 

një qëllimi të përbashkët – që t’i shërbejmë komunitetit. Gjatë tetë orëve, sa zgjati aksioni, Ambasada ishte 

nikoqir i pjesëtarëve të Kuvendit, ambasadorëve, liderëve fetarë, nxënësve, motociklistëve, ushtarëve dhe 
oficerëve ushtarakë, liderëve universitar, zjarrfikësve, oficerëve të policisë, studentëve dhe qytetarëve të 

rëndomtë. Dëshirojmë të faleminderojmë të gjithë që na u bashkangjitën në aksion edhe përskaj motit me shi dhe 
që treguan solidaritet duke ndihmuar bashkëqytetarët. 

 

 
foto: Ambasadori Wohlers duke përshëndetur të ftuarit dhe vullnetarët në hapjen e Aksionit humanitar, që shënon Ditën kombëtare për 
shërbim të komunitetit në nder të viktimave të 11 shtatorit 

 

 
 

https://www.facebook.com/media/set/?set=a.10151679633822157.1073741869.119869762156&type=1

